
Week 6
TEMA VIR DIE WEEK: Fellowship That Flows – Intimacy Redefines Relationships

INLEIDING:
· Intimiteit met God is nie net persoonlik nie—dit is transformerend. Dit herdefinieer hoe ons leef, liefhet en met ander omgaan. Jesus het ons nie net geroep om in Hom te bly nie, maar om toe te laat dat daardie verbondenheid ons verhoudings transformeer.
· In Johannes 15 sê Jesus: “Soos die Vader My liefgehad het, het Ek julle ook liefgehad. Bly in My liefde… Dit is my gebod: Julle moet mekaar liefhê soos Ek julle liefgehad het.”

VRAE OM IN HIERDIE SESSIE TE BEANTWOORD:
1. Wat is die tekens dat iemand Jesus werklik ken?
2. Watter uitwerking het my verhouding met Jesus op die mense rondom my?
3. Watter rol speel die lewe wat niemand sien nie (privaatlewe) in die lewe wat almal sien (openbare lewe)?

SLEUTELSKRIFGEDEELTES:
· Johannes 13:34-35 AFRI NLV
34Ek gee julle ’n nuwe opdrag: Julle moet mekaar liefhê; soos Ek julle liefhet, net só moet julle mekaar ook liefhê. 35As julle mekaar liefhet, sal almal daaraan sien dat julle my dissipels is.”


· Hebreërs 13:1-3  AFRI NLV
1Julle moet mekaar steeds met ware broederliefde liefhê. 2Moenie nalaat om gasvry te wees nie. Deur gasvry te wees het party mense, sonder dat hulle dit besef, selfs engele tuis ontvang! 3Moenie hulle wat in die tronk is, vergeet nie. Ly saam met hulle asof julle self daar sit. Deel in die seer van hulle wat mishandel word asof julle dit aan julle eie liggaam voel.

· Matteus 25:1-3  AFRI NLV
‘Maar wanneer het ons U dan honger gesien, en vir U kos gegee? Of dors, en vir U iets gegee om te drink? 38En wanneer het ons gesien dat U ’n hawelose vreemdeling was, en U in ons huise ontvang? Of dat U niks gehad het om aan te trek nie, en ons het vir U klere gegee? 39En wanneer het ons U siek gesien of in die tronk, en U opgesoek?’ 40En die Koning sal vir hulle antwoord: ‘Ek verseker julle: As julle iets hiervan vir een van my broers of susters gedoen het, selfs al was dit vir die heel eenvoudigste onder hulle, het julle dit vir Mý gedoen.’

BESPREKING:
Jou verhouding met Jesus vorm elke ander verhouding

· Om in Christus te bly is nie ’n private spiritualiteit nie. Dit vorm die basis van  hoe ons met ons mans en vrouens, kinders, vyande en ons gemeenskap werk.
· Jy kan nie beweer dat jy intimiteit met God het en terselfdertyd in vyandskap met ander leef nie.
“As ons mekaar liefhet, bly God in ons.” – 1 Johannes 4:12
· In Genesis 1 sê God: “Kom Ons maak die mens na Ons beeld, as Ons gelykenis.” Dit beteken dat mense Sy beeld dra.
· Intimiteit met Jesus transformeer ons na Sy beeld, wat beteken ons begin loop en praat soos Hy, en die manier waarop ons onsself dra (gestalte) reflekteer Hom. Ons begin die wêreld (mense) sien soos Hy hulle sien. Ons perspektief van mense begin in lyn kom met Sy perspektief. Ons begin die beeld van Christus in mense raaksien, en hierdie werklikheid verander radikaal die manier waarop ons mense hanteer en benader.

Liefde is die bewys van ons verhouding met Jesus

· Baie mense sal redeneer dat my verhouding tussen my en God niks met ander te doen het nie, dit is net tussen my en Hom. Hierdie stelling is nie waar nie—wat in jou privaatlewe gebeur, sal mettertyd in jou openbare lewe wys. Wat onder die grond gebeur, sal sigbaar wees in die vrug wat die boom dra. Wat in die hart van die mens lê, sal uit sy mond kom.

• Lukas 6:44-45 AFRI NLV
43“’n Goeie boom kan nie slegte vrugte dra nie, en ’n slegte boom nie goeie vrugte nie. 44’n Boom word geken aan die soort vrugte wat hy dra. Wat ook al in jou hart leef, bepaal wat jy sê.”

· Hier is die waarheid: Ons het die natuur van Christus ontvang. Christus se natuur is liefde; daarom is ons natuur liefde. Omdat Christus mense liefhet, sal ons natuurlik mense liefhê. Liefde is deel van ons DNA—dit is wie ons is. Daarom behoort dit vir ons natuurlik te wees om mense lief te hê.
· Ons word deur liefde herdefinieer. En daardie herdefiniëring beïnvloed ons huise, ons kerke en ons werkplekke. Ons hou op kompeteer en begin saamwerk. Ons hou op terughou en begin vergewe. Ons hou op om onsself te beskerm en begin ander dien.
· Intimiteit met God was nooit bedoel om by jou te eindig nie. As jy werklik in Hom bly, sal jou verhoudings—veral die moeilikes—begin verander.
· God roep Sy kerk om in ononderbroke gemeenskap te wandel, nie net met Hom nie, maar ook met mekaar.

PRAKTIESE TOEPASSING:
· God is in die mense-bedryf; alles wat God doen, is gebou rondom Sy liefde vir mense. Die vestiging van Sy Koninkryk gaan alles daaroor om mense in Sy Koninkryk in te bring en die lewe van Sy mense te verbeter. Die hart van die Koninkryk is om mense te seën, so as ons mense seën, dien en bou ons effektief Sy Koninkryk. Die enigste manier waarop ons Hom dien, is deur mense te dien. Soos Jesus in Matteus 25 gesê het: “Ek verseker julle: vir sover julle dit aan een van die geringstes van hierdie broers van My gedoen het, het julle dit aan My gedoen.”
· Die manier waarop ons mense hanteer, is die manier waarop ons vir God hanteer.

GROEPBESPREKING:
· Wat het vir jou in hierdie gesprek uitgestaan?
· Die Koninkryk van God gaan oor mense liefhê. Hoe gaan dit die manier waarop jy besigheid doen, mense by die werk hanteer en diegene naby jou behandel, beïnvloed?

TOEPASSING:
Wie moet jy vergewe? Waar het jou liefde koud geword? Hoe kan jy hierdie week radikale genade beoefen?





 
